
Jesu dad in e jam ɛsɛl a ninɛ: «Ɛrm mij kʼók ↄny. Ɔ̀nyn
ↄmn Nyam ɛm, ke ɛm yɛji ↄ́nyn ↄmn ɛm ɛm. Ɛb ir usu
nↄnↄ anŋ ɛm Ɛs e gbugŋ a; kↄ blel ow anm tasi, ke mi 
dad mʼɛsɛ mʼaam mi kok ↄny usu eke kʼiir ee? Eke 
mʼow mʼim mi kok ↄny usu a, mʼow mʼɛwl mɛny
mʼow ke mʼót ↄ ny, 
yecʼɛtŋ ke ↄ ny
yɛji ánŋn
yogŋ a 
eke 
mʼanŋ
a.»



Ɛm, ↄny lisijim Jan, Jesu ab ecʼaf okr ɛm, mʼam
mʼij gbre ↄny ab. Sʼel Nyam e gbreŋgbi usu a 
ecʼagŋ, sʼam usur ɛrm gbre ij ɛm. Wɛl oc

im ɛwʼm es Patmↄs lekr, 
aŋke mi dad Nyam 

ecʼodad lele low 
nɛnyɛmbri nyam 
ekʼɛy ↄkm Jesu 
ɛm ab ab. 



Kpɛkŋ Abŋ ocʼm ɛtŋ afr yogŋ, mʼɛkn atufu
lɛkpn nyam ekʼɛgŋ nyam sig es af. 



Ɛtŋ ɛmɛny mʼiri eke ob fɛŋ eke Nyam kok anŋ afr, wus
af aŋa, wus ew lele okij ɛm ab a, ob fɛŋ eke anŋ owr
a am ɛgŋ ɛj dad ɛsɛ: «Sɛgŋ fɛŋ, kↄ
klm, anygbɛl lele abusu ab él ɛgŋ
a eke sig es atufu lɛkpn ab af a 
lele licɛbli ab ab eci!»



Ɛtŋ ɛmɛny mʼɛkn Jerusalɛm owr a, ɛb lala a eke Nyam 
ↄŋ anŋ in ogŋ a am ow a. Li bɛbm sos ɛsɛ yↄw eke 
kpɛkp sos eke kʼim ↄbr ɛc af. Mʼiri lebl tuↄtuↄ nyam 
ekʼanŋ atufu lɛkpn a ogŋ am ikŋ ow dad ɛsɛ: «Sica
Nyam ecʼɛb ir usu a ow agŋ ecʼaraŋn! Li bʼow lʼir wɛl
ab ɛtŋ -li bʼow
-lʼel Nyam 
ecʼagŋ. Nyam 
in obi bʼow anŋ 
ɛl ab ɛtŋ li bʼow 
lʼel wɛl e Nyam.»



Ɛmɛny afr ɛrm ɛs a yɛgmʼm sel ɛŋn eci mij ewl mij
ekʼam jɛjn ɛsɛ akrↄŋnↄ af, ke anŋ Nyam lele licɛbli ab 
ab ecʼatufu lɛkpn a ogŋ am jɛjn ok ↄkm ewl im ɛb a 
ecʼusu araŋn a. Mij a ecʼál yony a eke ok a ecʼaraŋn a, 
sel ɛŋn eci likŋ a anŋ. Lakpo nyam af a, li bʼↄsu ey sakp
lɛw yony, awl nyam akp nyam. In eci suw a bʼewlm ɛb
ɛb ecʼagŋ a. 



Ɛb a ↄlm ligbn es, ↄlm awl es eke kʼayal il, aŋke Nyam 
ecʼanygbɛl a am ayal il ɛtŋ licɛbli a el in eci mun al. 



Ob fɛŋ eke aylm Nyam ecʼany af lele agŋ eke bi kok
musue owi ke bʼↄny yadŋ a kʼow okm baŋn a. Agŋ a 
sↄny coco a eke bʼow ok 
ɛm a el, ɛl a eke wɛl nↄn
ɛl ecʼen licɛbli a eci sel
ɛŋn e lɛl ab ɛm a.



«Li bʼow li tɛtŋ wɛl e mikŋ a fɛŋ es; luw owi, niŋn owi, 
likekr owi lele gbre ij owi ab kʼow anm ij. Lɛgŋ sig ɛm
ecʼów a fɛŋ ot es ŋ̂.»



Ofn owi kaka kʼow anm ij. Nyam lele licɛbli ab ab eci
atufu lɛkpn a bʼow anŋ ɛb ab ɛm, ɛtŋ Nyam eci juma
kok ɛsɛl a bʼow igŋʼn nuŋ. -Li bʼow -lʼɛkn ow ecʼany a, 
ɛtŋ ow eci nin a bʼow
nↄn ɛl ecʼanyafr a. 



Ɛmɛny mʼɛkn agŋ ekʼuw a, ey lele ɛgbɛl ab, eke inym es 
atufu lɛkpn a ecʼany af. Silɛl nↄnↄ fifig ok es, ɛtŋ lɛl ɛjeci
nyam yɛji fig ɛru es, ke sel ɛŋn eci lɛl ab ana.  Agŋ a 
ekʼuw a, wɛl jɛj ɛl e lís e low ok low a eke -li kokr
ab ɛm, yecʼa eke wɛl nↄn anŋ silɛl ab ɛm
a. Wɛl bʼoc ɛgŋ fɛŋ eke wɛl nↄnm in 
e nin sel ɛŋn eci lɛl ab ɛm a 
ↄwl al a eke faf
es ab ɛm.



Abŋ a lele yↄw a eke wɛl ɛbi ab ab am dad ɛsɛ: «Òw!» 
Ke ɛgŋ yecʼeke in yɛji am iri low na a dád ɛsɛ: «Òw!» 

Ke ɛgŋ eke mijamn am ↄny a ów; ke ɛgŋ eke 
am erur sel ɛŋn eci mij a, éb ↄfr ɛm.



Tasi ɛm a, Nyam erur wus ecʼagŋ a 
afŋn es toŋ nʼↄŋ wɛl in ecʼIy ekpↄbi

a, yecʼɛtŋ ke ɛgŋ kaka fɛŋ ekʼↄny
ↄmn in ɛm a kʼúwm, 
kↄ ke nʼɛ́ŋn sel ekʼↄ

nym uwr. 



Rom eyŋ e lɛl 3:23 ɛl fɛŋ -nʼↄny sikpl, ɛtŋ ɛgŋ kaka ↄ́tum 
kokm low sↄbↄ a eke Nyam am ibrm a iym nɛny.  

Rom eyŋ e lɛl 6:23 Nawrɛ, aŋke sikpl eci labm sↄg ekʼanŋ
ɛm a el luw; kↄ Nyam eci ob ap a el sel a ekʼↄnym uwr, ke li 

bʼↄŋ ɛy, ɛy Ɛs Kↄtↄkↄ Jesu Krist ab ecʼaf okr ab ɛm a.

Ebre eyŋ e lɛl 9:27 Ow akpl e kʼuwr any eke Nyam bɛbm ɛgŋ
fɛŋ ecʼakp nyam a eke kʼuw a e low ɛw es, ke sica ow e jam 

a li jɛ́j ow e low lʼok. 

Efɛs eyŋ e lɛl 2:8, 9 Tasi ɛm a, in eci sↄrŋ ikŋ ab ɛm anake li 
sↄg ↄny a, aŋke ↄny ubr nawrɛ. Ow elm ↄny ɛm ow anm
owm, kↄ Nyam in obi eci bibm eke ↄŋ ↄny. Sel ɛŋn na, 

ɛŋnmn in ↄny ecʼów kok ɛm; ow sosiɛm a ɛgŋ kaka kʼɛ́w sos. 



Rom eyŋ e lɛl 10:9,10 Eke ŋ e nɛny bi dad agŋ fɛŋ ecʼany af
ɛsɛ Jesu el Ɛs Kↄtↄkↄ,  ɛtŋ ub nawrɛ ŋ ecʼɛrm ab ɛm eke 

Nyam igbmʼn luw ɛm a, ow bʼow ↄŋʼŋ ɛŋn sel. 
Tasi ɛm a, eke si bʼub nawrɛ ɛy ecʼɛrm fɛŋ ɛm a, Nyam bʼoc
ɛy ɛsɛ agŋ nyim nyim af, ɛtŋ eke si bʼɛlu ɛy ecʼↄmn a ↄkm 

agŋ fɛŋ ecʼany af a, li bi sↄg ɛy.

Jan e lɛl 3:16,17 Tasi ɛm a, Nyam erur wus ecʼagŋ a afŋn es 
toŋ nʼↄŋ wɛl in ecʼIy ekpↄbi a, yecʼɛtŋ ke ɛgŋ kaka fɛŋ ekʼↄny
ↄmn in ɛm a kʼúwm, kↄ ke nʼɛ́ŋn sel ekʼↄnym uwr. Tasi ɛm a, 
Nyam ↄↄm in ecʼIy owm wus ecʼagŋ ogŋ eke li kʼↄb wɛl low, 

kↄ ke Jim ɛm a, li sↄ́g wɛl.

Jan e lɛl krɛkrɛ 5:11-13  Ɛtŋ daŋku ij a el: Nyam ↄŋ ɛy sel
ekʼↄnym nuŋ, ɛtŋ sel a anŋ Jim ɛm. Ɛgŋ ekʼeb Jim a ɛŋn sel; 
ɛgŋ ekʼebm Jim a ɛŋnm sel. Mʼam nↄn ów amua mʼↄŋ ↄny, 

yecʼɛtŋ ke úwr any eke, ekʼam ubr Nyam ecʼIy a nawrɛ a, ke
ɛŋan sel ekʼↄnym nuŋ.



Jan e lɛl 14; Korɛnt Eyŋ E Lɛl Yony Ɛm 5; 
Ów eke Jan ɛkn es ɛkn ɛm. 4, 21, 22

